
Aннотация: Ушбу мақолада Кутчи конининг базальт жинслари ҳақида 

маълумот берилган бўлиб, бу  базальт жинслари асосида  қурилиш, кимё ва нефт-газ 

саноатида қўлланиладиган  шиша керамика ишлаб чиқариш ўрганилган. 

микроқаттиқлик, механик мустаҳкамлик, зичлик, шиша-керамика зичлиги 

 

Ўзбекистоннинг иқтисодий ва ижтимоий ривожланиши учун табиий 

ресурсларни тежамкор сарфлаш, иккиламчи хом ашѐни ишлатиш ва иқтисодиѐтнинг 

турли тармоқлари чиқиндилари ва тоғ жинсларидан самарали фойдаланишни талаб 

этади. 

Республикада кимѐ, металлургия, қурилиш, автомобилсозлик, космик ва бошқа 

саноат тармоқларини ривожлантириш учун жуда кўп миқдорда, иссиққа чидамли ва 

кислотага чидамли материалларни ишлаб чиқариш  талаб қилинади. Қора 

металларнинг ўз минерал-хомашѐ базасининг йўқлиги металлар ва маҳсулотларни 

четдан олиб кириш, шунингдек, қайта ишланадиган материаллардан кенг 

фойдаланиш заруратини туғдирмоқда. Aрзон хомашѐдан тайѐрланган шиша-керамика 

маҳсулотлари - базальт гуруҳининг жинслари ва саноат чиқиндилари маълум 

даражада металл материалларни алмаштириши мумкин ва халқ хўжалигида кенг 

қўлланилишини топиши лозим бўлади. 

Кейинги йилларда Республикамиз хукумати томонидан махаллийлаштириш 

дастурига алохида урғу берилмоқда яъни импорт харажатларини камайтириш 

мақсадида махаллий минерал хом ашѐ турларини ўзлаштириш масалаларига  

Ўзбекистон Республикаси Президентининг Қурилиш материаллари саноатини жадал 

ривожлантиришга оид қўшимча чора-тадбирлар тўғрисида 23.05.2019 йилдаги ПҚ-

4335-сон  қарорида 

геолог, технолог ва республикамизнинг саноатчилари олдига бир қатор 

масалаларни қўяди. Улардан бири махаллий хом ашѐдан фойдаланишни янги 

йўналишларини топиш ва ишлаб чиқиш минерал хом ашѐ потенциалини кенгайтириш 

ва замонавий юқори рентабелли қайта ишловчи корхоналарни ташкил қилишдан 

иборат бўлади. 

Базальт гуруҳига кирувчи арзон тоғ жинслари ва саноат чиқиндилари хом 

ашѐсидан тайѐрланган ситалл маҳсулотлари маълум даражада металл материалларини 

ўрнини босиши мумкин ва миллий иқтисодимизда кенг қўлланилиши керак. Бунда 

табиийки шиша ва шишакристалл материалларини ишлаб чиқариш учун махаллий 

хом ашѐ хисобланган базальт ва диабаз хом ашѐ базасини кенгайтириш масаласи 

келиб чиқади. 

Тадқиқот ишида  Кутчи кони базальтлари ўрганилган. Кутчи кони базальтлари 

азимут бўйича 290о-350о да Ингичка қишлоғидан 11-12 км узоқликда шимолий жануб 

томонида жойлашган бўлиб Зирабулоқ тоғларидаги шимолий интрузивга  уланиб 

кетган. Захира ѐнидан Оқтош шахрига олиб борувчи қисман асфальтланган ва қисман 

асфальтланмаган йўл мавжуд. Йўлдан Ингичка қишлоғигача бўлган масофа 17-18 км. 

ни, интрузивни шимолий қисмидан Оқтош шахригача эса 5-7 км ни ташкил этади. 

Ушбу районнинг геологик тузилишида ўрта қатламли, юқори қатламли 

ордовиклар ва қуйи силура қатлами, паст ва ўрта девон, ҳамда асосий интрузия ва 

нордон таркиблар иштирок этадилар. 

Коннинг ўлчамларини ўрганган ҳолда уни тахминий захирасини қуйидагича 

ҳисоблаш мумкин: 

3000 х 30 х 30 х 2,7 = 7290000 т 

бу ерда  3000-захиранинг узунлиги, м; 30-захиранинг эни, м; 30-захира 

чуқурлиги, м; 2,7- тош зичлиги, т/м3 

Тадқиқотларимизда  биз умумий қабул қилинган ва шубха уйғотмайдиган анализ 

усулларидан фойдаланганмиз. Кристалооптик анализларни олиб боришда асосан 

наъмуналарни оптик константалари ва пиширилган ѐки кристаланган габитусларига 

эътибор бердик. Тадқиқотлар олиб боришда икки мавжуд усуллардан яъни – ўтувчи 

ва қайтувчи нур усуларидан иккинчи усулдан фойдалангандик. Эритиб олинган 

шишаларнинг тобланганда ѐки кристаллангандаги кристалар шакли ва хажмларини 

аниқлашда ўлчаш аниқлиги ±0,02 бўлган ишлаб турган анализаторда олиб бордик. 

Рентгенографик анализ усулида синтез қилинган бирикмалар ва материалларни 

мавжуд лау- ва дифракто усулларидан поликристаллар усулидан фойдаландик. 

Рентген анализларини олишда ДРОН-4  CuK α нурланишли, темир фильтрли, олиш 

тезлиги 2 град/мин бўлган дифрактометрдан фойдаландик. Наъмуналарнинг 

дифрактограммаларини  кукун усулида, олдин 10 мкм гача майдалаб диаметри 2х10-3 

бўлган шиша кружкада пресслаб аниқладик. Фазаларни индентификацияси ва 

ҳисобларни аниқлашда С.С.Толкачев, В.Н. Михеев, Л.Н. Миркин, Я.Г. Гиллер тузган 

жадвал ва американ картотекаси қўлланмаларидан фойдаландик. 

Иссиқлик анализ усулларидан ишончли ва маълумотларга бой усуллардан бири 

дериватографик усули бўлиб у бир вақтнинг ўзида иссиқлик эффектлари (экзо ва эндо 

эффектлар) ва масса йўқолишларини аниқлашга имкон беради. 

Наъмуналарни кристаллари ўлчамларини электрон микроскоп қурилмалари 

ѐрдамида бир босқичли кўмир-кумуш реплика усули билан аниқладик. Наъмунанинг 

янги синдирилган қисмини 5500-6000 баробар каталаштириб суратга олдик. 

Шишаларни кристалланиш ҳусусиятлари массавий кристаллаш усули билан 600-

1100оС оралиғида ҳар 100оС ҳароратда бир соат давомида сақланиб аниқланди. 

Рентгенографик анализларни тасдиқлаш мақсадида инфрақизил спекетроскопия 

усулидан шишалардаги Si-O, Al-O ва бошқа кристалл марказларини пайдо бўлиши ва 

таркибидаги фазаларни аниқлаш учун қўлладик. 

Шишаларни 35% HCl, 35% NaOH ва H2SO4 кислоталарга бардошлилигини 

ГОСТ 10134.1-82-10134.3-82; ГОСТ 473.1-81-473.3-81. талабларига биноан аниқладик. 

Наъмуналарнинг физик-кимѐвий хоссалари - қаттиқлиги, механик 

бардошлилиги, зичлик каби ҳоссаларини стандарт усуллар билан аниқладик. 

Шиша ва ситалларнинг зичлигини ГОСТ 9553-74 бўйича аниқланган. 

Иссиқликдан чизиқли кенгайиш коэффициентини ГОСТ 10978-83. бўйича 

аниқланди. 

Ишлаб чиқилган шиша-керамика иқтисодиѐтнинг қуйидаги соҳаларида 

қўлланилиши мумкин: 

- қурилиш саноати - шиша ва керамик плиткалар; 

- кимѐ саноати - кислотага чидамли ғишт ва плиткалар; 

- нефт ва газ саноати - бурғулаш қурилмаларининг бирлаштирувчи агрегатлари; 

- тўқимачилик саноати - станокларнинг бутловчи қисмлари ва қисмлари; 

- олий таълим - ўқув жараѐни (методик кўрсатмалар, маърузалар, лаборатория 

иши). 

